26.- PEREGRINACIÓN DAS PASCUILLAS

Este é un esquema que se presenta ás parroquias que peregrinan no Luns de Pentecostés ó Santuario para celebrar a Romaría das Pascuillas. Cada comunidade adaptará conforme ás súas circunstancias as oracións, cantos, etc.

SAÍDA


Amigos: poñémonos ó camiño. No mencer desta mañanciña, constituímonos en peregrinos e imos xuntos, con ledicia, camiñando. Queremos achegarnos á casa de Nosa Señora da Franqueira, no alto do Paradanta. Así recordamos tamén ós nosos antergos e unimos os nosos pasos ós de todos aqueles que nos precederon. Coma eles sentímonos fortalecidos pola fe, recoñecendo como guía a aquel que dixo: “Eu son o Camiño”.


Pidamos ó Señor e á nosa nai María que nos concedan a súa bendición e que nos asistan no camiño agora e sempre.

Canto: Camiñando pola vida...

Lectura do libro da Xénese.


“O Señor dixo a Abraham: -Sae da túa terra e da casa do teu pai, á terra que che mostarei.

Abraham marchou, como lle dixera o Señor. Levou consigo a  Saray, a súa muller, a Lot, o seu sobriño, todo o que tiña adquirido. Camiñaron en dirección a Canaán... Ó chegar alí levantaron un altar ó Señor e invocaron o seu nome”.

Palabra do Señor.

Ó iniciarmos o noso camiño para subir á montaña a invocar a nosa Señora, levantamos os ollos a Deus para dicirlle:

Confiamos na túa bondade

· Pai de bondade, que guiaches ó teu pobo polo deserto, protéxenos no noso camiñar. 

Todos: Confiamos na túa bondade.

· Ti que nos mandaches ó teu Fillo, axúdanos a coñecer os seus camiños e seguilo sen dubidar.

Todos: Confiamos na túa bondade.

· Ti, que polo Espírito, guías á Igrexa peregrina, fai que nos sintamos sempre unidos e superemos as nosas canseiras.

Todos: Confiamos na túa bondade.

· Ti que nos deches a María como nai e compañeira de camiño, fai que sintamos hoxe cercana a súa presencia

Todos: Confiamos na túa bondade.

· Ti que nos invitas a axudar a outros camiñantes, danos luz e forza nas nosas debilidades.

Todos: Confiamos na túa bondade.

Oremos todos xuntos:

Aquí estamos, Señor Xesús, 

Ti dixeches que estás no medio dos que camiñan xuntos.

Xuntos e con ganas de facer camiño.

Xuntos como piña apretada, como espiga, 

como verdadeiro pobo.

Danos, Señor Xesús, a forza de camiñar xuntos.

Danos a alegría de sabernos unidos.

É bo compartir a fe e a esperanza.

É bo deixarse guiar pola presencia do teu Espírito.

É bo camiñar unidos ó encontro de nosa Señora.

¡Camiñemos, pois, no nome do Señor!

Canto: Non vou so.

PARADA NO CAMIÑO


Neste noso camiñar, símbolo de que na vida sempre somos peregrinos, facemos agora unha paradiña para non perder o sentido da nosa andaina. Imos na presencia do Señor á casa da Nosa Señora da Fonte, na Franqueira, para darlle grazas e pedir a súa protección, unidos a outras moitas parroquias. Recordemos a Nosa Nai María e poñamos nela a nosa confianza:

· María é modelo de crente. Ela respondeu con xenerosidade a canto Deus lle pediu. Aínda que ás veces non entendía o que estaba a acontecer, meditaba no seu corazón e non deixaba de ser fiel. Por iso ben merece aquela loanza: “Feliz por escoitar a Palabra de Deus e levala á práctica”

Ave María chea de gracia...

Canto: Esa é María

· María, humildosa, acolle a invitación de Deus que a elixe para ser nai do Salvador. Ela é a que, con toda fidelidade, acompaña ó seu Fillo na vida e está preto del ó pe da cruz. Ela é a que, presente na primeira comunidade, conforta e anima ós apóstolos na predicación do Evanxeo.

Ave María chea de gracia...

Canto: Esa é María.

· María vai invitada a unhas vodas. Todos disfrutan da festa. Ela cae na conta dos apuros daqueles noivos, a piques de quedar en ridículo. Descubre os seus problemas e disponse a axudarlles. Acude ó seu Fillo. Sabe que Xesús non lle vai fallar e dille ós que serven: “Facede o que El vos diga”.

Ave María chea de gracia...

Canto: Esa é María.

· Tamén os cristiáns, como María, hemos de estar atentos ás situacións que viven as persoas que camiñan ó noso lado. Teremos que atinar a descubrir o que necesitan os demáis e preocuparnos de axudar a todos. Estaremmos tamén atentos á mensaxe de Xesús, dando así resposta ó que nos di María: “Facede o que el vos diga”.

Ave María chea de gracia...

Canto: Esa é María

Oremos:

Señor Xesús: Ti es Camiño, Verdade e Vida.

Ti es a Luz. Guíanos no noso camiñar.

Dirixe os nosos pasos, para que ninguén sexa dado en falso.

Que comprendamos, amemos e sirvamos 

cada vez mellor ós nosos irmáns.

Que nunca se rompa a nosa amistade contigo.

Apréndenos a perdoar, como tamén nos perdoa o Pai.

Mantennos no teu amor.

Sé Ti sempre o noso apoio e a nosa fortaleza.

Dános a protección agarimosa de nosa nai María.

ENCONTRO DE PARROQUIAS NO CAMIÑO

Alguén da parroquia que acolle.

¡Benvidos a estas terra de ...! (dise o nome da parroquia que acolle). Estamos contentos de xuntarnos nesta mañá de festa e de peregrinaxe. Queremos camiñar unidos cara o Santuario da Franqueira. Alí, na súa casa, espéranos  Nosa Señora. Os xestos que imos realizar, coas cruces e as imaxes, son a expresión do noso saúdo agarimoso e a nosa acollida fraterna. ¡Benvidos!

Alguén da parroquia que chega

Vimos dende... (dise o nome da parroquia). Agradecemos a vosa acollida. Paga a pena xuntarnos e camiñar unidos. Así expresamos mellor o feito de sermos un único pobo e formar parte da mesma comunidade cristiá, aínda que vivamos en parroquias distintas. O Señor acompáñanos. Vaiamos xuntos con fe e amor á casa de Nosa Señora da Franqueira.

Canto: Non vou so.

DESPEDIDA

(Ó chegar de volta á igrexa da propia parroquia para deixar a imaxe)


Novamente estamos na nosa parroquia, na casa de Deus e todos nós. Ó rematar esta peregrinación, damos grazas a Deus e a Nosa Señora. Sentimos a súa presencia no noso camiñar e, sobre todo, na celebración da Franqueira. E esperamos seguir contando coa súa protección.


Antes de despedirnos, queremos recordar que non todo ha rematar aquí. Hoxe as nosas pisadas deixaron marca no camiño. ¡Oxalá que este día deixe tamén en nós o sinal dunha celebración que nos axude a ser firmes na fe, animosos na esperanza e constantes no amor!.

Canto: Salve Raíña.

Outra oración para o comezo da peregrinación

ORACIÓN DE COMEZO DA PEREGRINACIÓN

Saúdo inicial:


Queridos irmáns. Neste día somos peregrinos. Os camiños que nos levan ata o Santuario da Franqueira únenos ós homes e mulleres que nos deixaron este testemuño de fe e de amor.


Deus camiña connosco, para fortalecernos e axudarnos no camiñar de cada día. Ante El todos formamos este pobo de fillos que levan ó mundo unha mensaxe de paz e de xustiza, de ledicia e de perdón, de esperanza e de vida.

Invoquemos á Virxe María e digamos: 

“Santa María, Roga por nós”

· Ti, que fuches escollida por Deus e limpa de pecado...

· Ti, que viviches na humildade e na pobreza...

· Ti, que acolliches a chamada da vocación á maternidade...

· Ti, que levaches a ledicia á casa de Isabel...

· Ti, que cantaches as maravillas do Señor...

· Ti, que superaches con valentía as dificultades...

· Ti, que meditaches en silencio os acontecementos da vida...

· Ti, que sufriches a persecución....

· Ti, que uniches o fogar da familia de Nazaret...

· Ti, que coñeceches o silencio e a soedade...

· Ti, que viviches as benaventuranzas...

· Ti, que esperaches a chegada do Reino...

· Ti, que acompañaches a dor do teu Fillo...

· Ti, que permaneciches forte ó pe da cruz...

· Ti, que confiaches na promesa da vida....

· Ti, que te alegraches na resurrección do teu Fillo...

· Ti, que uniches en oración ós discípulos....

· Ti, que fuches elevada ós ceos....

· Ti, que eres raíña e Señora de todo....

· Ti, que eres nai de todos....

En silencio, lembremos a todos aqueles que noutros anos fixeron esta peregrinación connosco e agora están xa no lugar do descanso. Acompañemos ós que están peregrinando pola vida na dor, na soedade, na pobreza, na inxustiza. Levemos no noso corazón os traballos de cada día, as nosas familias, a esposa, o esposo, os fillos,. Lembremos ós amigos e vecinos e tamén os que viven lonxe. 

Somos peregrinos da vida. Vivamos como fillos da luz, e camiñemos con confianza. Renovemos a nosa fe e como fillos de Deus digamos xuntos:

Noso Pai, que estás no ceo...

Ave maría, chea de Gracia, o Señor está contigo....

Gloria ó Pai e ó Fillo e ó Espirito Santo...










